
A pluma de Fina Ca-
salderrey e as formas e 
cores de Manuel Uhía 
alíanse nas páxinas 
dun novo exemplar 
que destinado aos lec-
tores mozos publica 
SM Xerme na coñecida 
serie “O barco de va-
por.” O libro resulta 
atractivo dende o co-
mezo. O misterio da Ca-
sa do Pombal, ademais 
de lembrarnos outros 
títulos como O misterio 
dos fillos de Lúa, Lúas 
de nácara, O misterio 
na mochila de Alba, 
Cando a Terra esqueceu 
xirar ou O misterio do 
cemiterio vello, practi-
camente asegura un bo 
anaco de lectura, xa 
que dende as primeiras 
páxinas atrapa o lector 
empregando ingre-
dientes atractivos e 
substanciosos como 
una casa solitaria, so-
bre a que recaen todo 
tipo de comentarios, ro-
deada dun misterio in-
quietante e a chegada 
dunha familia non me-
nos estraña. A partir do 
capítulo sete dispárase 
os enigmas e as ilu-
sións: manchas amare-
las que tras ser limpa-
das voltan a aparecer, 
sospeitosos ruídos, ver-

sos escritos nunha bal-
dosa da cociña que é 
preciso descifrar e un 
cofre que contén a cla-
ve do soño de dona Ro-
sa e con el a axuda a 
moitos nenos 
que precisan 
acubillo. 

 Da mes-
ma forma 
que o come-
zo a lúa pinta 
de nácara as 
follas do ver-
de carballo, 
así discorren 
os acontece-
mentos agora 
reais, agora 
ficcionais e 
así remata a 
historia coa 
esperanza e 
coa satisfac-
ción de po-
der continuar 
un camino 
que xa se ten 
comezado e 
do que se 
agarda reco-
ller froitos en 
forma de so-
rrisos. 

 Ademais da temáti-
ca de por si atractiva, 
na recepción da novela 
ten moito que dicir a 
linguaxe empregada: 
sinxela, como corres-

ponde á idade dos des-
tinatariuos, intenciona-
damente inxenua emu-
lando os protagonistas, 
pero sen perder de vis-
ta a función educativo-
pedagóxica da literatu-
ra, sobre todo, cando 
son nenos os que po-
den recibir a mensaxe 
e son valores como a 
solidariedade, o altruís-

mo e o servizo 
aos demais os 
que guían a vi-
da de determi-
nadas persoas, 
ao mesmo tem-
po que se tenta 
preservar o 
equilibrio natu-
ral como lega-
do valiosísimo 
para futuras xe-
racións. 

 Todo un 
mundo de real 
fantasía posto 
diante do lector 
para que el 
pense, elixa e 
actúe! 

 Un bo anaco de lectura 

MARÍA NAVARRO

Da real fantasía

Unha fábula que 
ben podería estar tirada 
das 1001 noites, por to-
do o que ten de exótico 
na súa ambientación e 
pola presenza dun gru-
po de ladróns que ben 
lembran a Alí Babá e os 
seus compañeiros, é es-
ta que chegou non hai 
moito ás nosas librarías 
grazas á tradución de 
Laura Almazán para o 
galego da obra de Paul 
Maar (Schweinfurt, Ale-
maña, 1937) 
editada por 
Kalandraka co 
título O tesou-
ro agochado. 

Un libro 
dunha viaxe 
na procura 
dunha aventu-
ra, na busca 
dun tesouro, 
que se conver-
te tamén nun 
achegamento 
do protagonis-
ta cara a si 
mesmo que 
ademais con-
tén moitas das 
características 
dos libros de 
viaxes sobre 
todo no que 
atinxe á escri-
ta, evocadora e 
solemne mais 
tamén vivaz e 

dinámica, e aos perso-
naxes, de personalida-
des ben definidas que 
conseguen no remate 
da historia un beneficio 
afastado do material 
que os fai entenderse 
mellor ao tempo que ta-
mén mellorar como 

persoas. 
Nunha cidade de 

Oriente vive Muhar o 
Pequeno un comer-
ciante que vive namo-
rado de Yasmina, unha 
rapaza materialista que 
rexeita a súa petición 
de casamento por ser el 

moi pobre. Tras 
esta negación 
Muhar terá un 
soño sobre un 
tesouro ago-
chado que fará 
que se poña a 
buscalo nada 
máis despertar 
e así, de atopa-
lo, poder conse-
guir o amor de 
Yasmina. Nesa 
viaxe, ademais 
de vivir aventu-
ras, descubrirá 
un verdadeiro 
tesouro: descu-
brir o auténtico 
amor, o que ca-
rece de condi-
cións e non 
precisa de ri-
quezas para ser 
correspondido. 
E á súa volta, e 
para servir de 

sentencia moralizante 
a esta fábula, a madurez 
do rapaz levará ao es-
carmento para Yasmina 
e a imaxe dun fermoso 
futuro para Muhar. 

É este un relato de ti-
po clásico, cunha histo-
ria moi ben contada e 
estruturada de maneira 
que atrapa ao lector, 
quen malia de seguro 
xa ter lido algunha ou-
tra de semellantes ca-
racterísticas fará unha 
lectura atenta e intere-
sada por este percorri-
do por Oriente. Un rela-
to do que ademais de-
bemos salientar tamén 
o seu estilo literario, 
que o afasta do libro 
entendido unicamente 
como un obxecto de di-
vertimento, obsérvase 
unha clara intención de 
facer literatura que en 
ningún caso desterra o 
momento de lecer e de 
evasión de quen le, ao 
contrario, contribúe a 
aumentar a súa fascina-
ción e facer aínda máis 
verosímil ese achega-
mento a culturas tan di-
ferentes da nosa. 

Cabalos de vento 
Xavier Teniente/ Xosé Guillermo 

Edicións Xerais. 40 euros

O fotógrafo Xavier Te-
niente e o pintor Xosé 
Guillermo, recentemente 
desaparecido, desenvol-
ven neste volume un iné-
dito proxecto 
de creación vi-
sual: o de reco-
ller en fotogra-
fía e debuxos a 
xornada dun 
curro. O resulta-
do é este formi-
dable e impac-
tante volume, 
de coidada edi-

ción, onde as fotografías 
en branco e negro de Te-
niente dialogan cos debu-
xos e textos poéticos de 
Xosé Guillermo. Dende a 

xuntanza das 
greas na ma-
ñanciña, até as 
tarefas de bes-
teiros e aloita-
dores, este libro 
constitúe unha 
fermosa teste-
muña sobre o 
mundo do ca-
balo en Galicia.

O segredo do humor 
Celestino Fernández de la Vega 

Editorial Galaxia. 19 euros

Unha das obras funda-
mentais do ensaio galego 
é O segredo do humor, pu-
blicada en 1963. A achega 
de Fernández de la Vega, 
un dos introdu-
tores en Galicia 
do pensamento 
de Heidegger, 
constitúe unha 
das aproxima-
cións máis rigo-
rosas a un tema 
f u n d a m e n t a l  
para a com-
prensión do ser 

humano e a súa relación 
co mundo. O humor póde-
se considerar como un 
dos fenómenos caracterís-
ticos da época moderna, 

xa que a esen-
cia do humoris-
mo reside no 
subxectivismo 
moderno. O hu-
morismo é ano-
vador, cuestio-
na todas as con-
vención e arrís-
case na singula-
ridade

Negra sombra! Negra sombra! 
José Viale Moutinho 

Edicións A Nosa Terra. 10 euros

Esta manchea de histo-
rias comeza cun relato 
que chega setenta e catro 
anos despois de terse pro-
ducido. Un asasino tenta, 
xa enfermo ter-
minal, desfacer-
se dos seus ho-
rríbeis crimes. 
Xuntárase cos 
falanxistas de 
Tui nos días do 
36 e con eles 
participou en 
mortes e tortu-
ras sobre xentes 

de esquerdas. Unha con-
fesión que chega por me-
dio de cartas para abrir 
con elas, de novo e sor-
presivamente, a Historia. 

José Viale Mou-
tinho é Acadé-
mico de Honra 
da Real Acade-
mia Galega e 
autor de títulos 
como No país 
das Lágrimas 
ou Sombra do 
cavaleiro an-
dante.

Tempo de centeo 
Xosé Fernández Ferreiro 
Edicións Xerais. 16,50 euros

Novela de posguerra, a 
acción de Tempo de cen-
teo transcorre naquel pe-
queno Ourense clerical 
dos anos corenta e cin-
cuenta do pasa-
do século, can-
do todo eran 
miserias para o 
pobo. O perso-
naxe principal 
é un adolescen-
te que emigra 
da aldea á cida-
de, onde se ve 
obrigado a tra-

ballar en diversos oficios 
para subsistir nun mundo 
represivo. Só un grande 
amor e a súa paixón polo 
cine lle dan o pulo nece-

sario  para po-
der soportar o 
noxo de cada 
día. Unha histo-
ria amarga e 
realista da que 
emerxen todos 
os desexos hu-
manos dun 
tempo escuro e 
desaventurado.

